
Кыргыз элинин кийим-кечектери, жашоо шартына 

жана чарбачылыгына түздөн түз байланышкан. Улуттук 

кийим – бул маданияттын маанилүү жүзү. Коңшу өлкөлөр-

дүн тарых барактарында калтырылган кыргыз кийим ке-

чектердин орду. Кыргыздын тарыхы канчалык кенен болсо, 

жашоо шарттын узак мезгилдеги баардык жагдайы менен 

кийимдери да тыгыз байланышта болуп келет. Кийим мез-

гилдин ар талабына жооп берип, баардык шартка жараша 

болгон. Бул тууралуу байыркы кыргыздардын кийимдери 

кытай булактарына кездешет. Тагыраак айтканда кышкы 

кийимдери, жайкы кийимдери тууралуу кенен айтылган. 

Албетте, бай кедейдин кийген кийимдери да айырмаланып 

турган. Жасалган ар бир кийимдин, баш кийимдин мазмуну 

болгон. Оймо чиймеси, коюлган боекторунан тарта бир 

маанини билдирген. Кыргыз ырым жырымга да бай келген. 

Дегеним, тумар чийдирип, кийимдин бир жерине кошо ти-

гип кандайдыр бир жакшы жышаан менен жасашкан. 

Негизги сөздөр: кыргыздар, салтуу кийимдер, улут-

тук кийим, аялдардын кийимдери, маданият, мезгилдин 

талабы, айкалышуусу. 

Национальные костюмы кыргызов были связаны с 

жизненными условиями, отражающие специфику и харак-

терные особенности национальной культуры и быта наро-

да. Особая характеристика кыргызской традиционной 

одежды и в других странах. Одежда кыргызов является 

основной частью духовной и материальной культуры наро-

да. В кыргызской одежде отражен кочевой образ жизни. 

Ведь кыргызы являлись кочевым народом. В связи с этим 

все одежды были исключительно связаны с кочевой цивили-

зацией. Все наряды тесно связаны с историей народа. В 

китайской летописи упоминается  одежда кыргызов, где 

четко описывается зимняя и летняя традиционная одежда 

кыргызов.  На сегодняшний день  в Кыргызстане носят со-

временную, но этническую одежду где используются орна-

менты и темы вдохновленные природой. Также кыргызы 

верили, что если пришить на ткань тумар, особый оберег, 

то можно не бояться ни сглаза ни порчи. 

Ключевые слова: кыргызы, традиционная одежда, 

национальная одежда, женская одежда, культура, требо-

вания времени, сочетание. 

Living conditions, reflecting the specifics and characte-

ristic features of the national culture and material culture and 

life of the people. A special characteristic of Kyrgyz traditional 

clothing is in other countries. Kyrgyz clothing is the main part 

of the spiritual and material culture of the people. Kyrgyz natio-

nal costumes were associated with Kyrgyz clothing reflected a 

nomadic lifestyle. After all, the Kyrgyz were nomadic peoples. 

In this regard, all clothes were exclusively associated with no-

madic civilization. All outfits are closely related to the history of 

the people. The Chinese chronicles mention the clothes of the 

Kyrgyz. Kyrgyzstan wears modern but ethnic clothes that use 

nature-inspired ornaments and themes. Also, the Kyrgyz belie-

ved that if you sew a fog on a fabric, a special mascot then you 

can not be afraid of either the evil eye or damage.  

Key words: kyrgyz, traditional clothing, national clothing, 

women's clothing, culture, time requirements, combination. 

Кыргыздар байыркы элдин катарына кирээри 

тастыкталып, өзүнүн салты же үрп адаттары менен 

айырмаланып, тарых барактарында тамырлап калды. 

Бир аз убакытка карай артка кылчайсак, кыргыз ма-

данияты өтө кооз дүйнөгө жетелеп барат. Себеби жа-

салган буюмдар, кийген кийимдер  ары сырдуу жана 

маңыздуу. Албетте, кыргызды “кыргыз” деп айырма-

лап таанып билчү бул – биздин тилибиз жана улуттук 

кийимибиз. 

Адам баласына материалдык да, рухий да кара-

жаттар керектелет. Эгерде руханий жактан дүйнөң 

тар болсо, кол менен бир нерсе жасоо кыйынчылыкты 

жаратат. Демек, адам баласына нравалык жактан да, 

эстетикалык жактан кошумча азык талап кылынат. 

Экөө бирдей төп келгенде адам баласы жаңы нерсе 

жаратып, алар чыгармачылыкка шык жаратат.  Алар-

дын бири кыргыздардын жашоо турмушуна туура 

келген, ата-бабалардан калган салттуу кийимдерибиз. 

Улуттук кийим-кечекке токтолсок, маданий 

таануу көз карашында өтө кызыктуу жана пайдалуу 

булак. Себеби кыргыздар ар бир жасаган кийим-

дерине маани берип, кылдаттык менен жасашкан. Кы-

шында, жазында, жайында, күзүндө кийилчү кийим-

дер ошол шартка жараша болуп, жада калса ымыркай 

баладан карыган кишиге чейин тигилген кийимдерин 

өзүнчө мазмуундук сапаты  болгон. 

Кыргыздардын улуттук кийимдери миңдеген 

жылдардан бери жалпысынан изин жоготсо да нугун 

жоготпой жашап келе жатат. Бирок эгемендүүлүктү 

алган жылдардан бери “демократиялык эркиндик ме-

нен ааламдашуу процесси” деген түшүнүктүн келип 

чыгышы менен коомчулукта Европа жана Америка 

Кошмо штатынан аккан “чоң каналдын” бир этегин 

бургандай, бизге дагы заманбап кийим-кечектердин 

шарпындылары келип жеткен учуру. 

Көчмөн элдин шартына ылайык кыргыздын ки-

йими ар мезгилге жараша  ыңгайлуу болгон. Тоо-

лордо, талааларда көчүп конгон элдин жашоосу мал 

менен тыгыз байланышта болуп, баш кийимден тарта 

байпакка чейин малдын жүнүнөн же терисинен жа-

салган. Бул болсо ал кийимдердин экологиялык таза 

материалдан жасалгандыгынан кабар берет. 

Биздин заманга чейинки II кылымдан тартып 

Борбордук Азия чөлкөмүндө  өз ишин баштаган Улуу 

Жибек жолунда соода мамилелери Кытай, Индия, 

Борбордук Азия өлкөлөрү, Кавказ, Рим империясы 

жана Жакынкы Чыгыш аймагында жайгашкан мамле-

кеттердин жана элдердин арасында өткөрүлүп турга-

ны баарыбызга маалым. Улуу Жибек жолунун соода 

жүргүзүүчү жолдору кыргыз жерлери аркылуу өтүп 

турган. Демек, кыргыз эли сырттан келген түрлүү 

буюм теримдерден тышкары, кездемелердин түрүн 

дагы алып турушкан. Сырттан келген эң кымбат кез-

демелерди байлар алып, өз кызыкчылыгына жум-

шашкан. Эл ичинде байлар менен кедейлердин кийген 

кийимдерине дагы сөзсүз түрдө айырмачылыктар 

болуп, кимдин ким экенин айгинелеп турушкан. Ал-

сак, аялдардын асем буюмдарынан тарта, кийген бут 

кийимдерине чейин көңүл бурулуп, оймо чиймесине 

чейин бир толук түшүнүктү камтыган. 

 “Ак элечек башыңан түшпөсүн” - деген кыргыз-

да сөз бар. Бул сөздүн маанисин ар бир кыргыз түшүн-

сө керек. Өмүр бою баш кошкон жары менен бирге 

өмүр сүрүп, ажырашпасын деген маанидеги алкыш 

сөз. Ата-бабалардан калган салт боюнча күйөөсү өл-

гөн аял, башыңдагы ак элечегин алып салып, анын 

ордуна кара жоолук же кара (кара кийинип) элечек 

салынып жүрүшкөн. Ал эми бир жылдыгы бүткөндөн 

кийин гана жакыныраагы ак кийинтип, кара жоолугун 

чечип, ак жоолук же ак элечек оролгон. Мына ушун-

дан тарта “ак элечек башыңдан түшпөсүн” – деген 

бата, өмүрдү алган жарың менен бирге өткөрүүнүн 

белгиси болуп калган. Ал эми “кара элечек” “кара 

жоолук” эринен ажырап жесир калган аялдын белги-

сине айланган. Айтмакчы, элечекти жасоо үчүн казза, 

торко жибектери жана ак болотнай колдонулган. 

Элечекттин бөлүктөрүнө жараша да өзүнчө ат коюл-

ган. Ээк алгыч, сала коймо, кеп такыя ж.б. [1, 11-б.]. 

Илгерки заманда кыргыз аялдарынын баш кийи-

ми башкача болгон дешет. Анткени ислам динине 

киргенден тарта аялдардын баш кийими өзгөрүлүп, 

апакай жоолук же элечек оронуп башташкан. Мусул-

ман шартына элечек туура келген дагы ошондуктан 

аялдар жүзүнүн тегерегин кымтылашып, эки колунун 

учу гана көрүнүп, жада калса ээги дагы жабык болгон. 

Демек ушундан улам “ээк алгыч” деген түшүнүк дагы 

кирген. “Элечек” фарсы тилинен келип, “лячек” деп 

айтылат. Ал эми түштүктөгү аты “леки”. Кыргызда 

элечектин бир канча түрү бар. Алай кыргыздардында 

элечеги өзгөчөлөнуп турат [1, 12-б.]. 

Оозмо ооз элден калган уламыш ырларды, жада 

калса “Манас” эпосунан тарта башка оозэки чыгарма-

ларга көңүл бурсак, анда кыргыздын кийим-кечек-

тери сүрөттөлгөн көп сөздөр кездешет. Мисалы: «ка-

тийпа көйнөк” - деген түшүнүк бар. Эл ырынан алын-

ган  “Көк катийпа көйнөгүң, көп какшаттың дүйнө-

гүң, ак катийпа көйнөгүң, азапка салдың дүйнөгүң” -

деген ыр саптары бар. Кусейин Карасаевдин бул ка-

тийпа тууралуу сөзү “баркыт” деп түшүндүрүлөт. Бул 

сөз араб тилинен алынып, “катифа” болуп айтылат. 

Кыргыз туура маанисиинде колдонгон. Бул сөз татар 

соодагерлери аркылуу түндүк кыргыздардын тилине 

кирген сөз менен катар макмал да кирген. Бул фарсы-

тажик сөзү [1, 132-б.]. 

Байыркы кыргыздардын колдоногон кийим-ке-

чектери, алардын аталыштары азыркы муундарга өөн 

сезилет. Бирок, ар  бир улуттун өзүнүн каада салты, 

аларды өзгөчөлөп турган кийимдери жана тили аркы-

луу башка улуттардан айырмалап тураары бышык. 

Соңку кездерде дизайнерлер эски калорит өң-

дөнтүп, улуттук кийимдерге ар түрдүү оймолорду, 

чиймелерди кошуп, өзгөчө кооз, көйнөк чепкендерди 

тигип келишет. Алсак, аштардан, тойлордон, кино 

тасмалардан уул кыздардан тарта улгайган адамдарга 

чейин жарашыктуу улуттук кийимдердин кийип 

жүргөнүн байкап келе жатабыз. Жада калса чет мам-

лекетке саясий иш-сапар менен чыккан жетекчиле-

рибиз дагы ак калпак менен өзүбүздүн улуттук 

кийимдерибизди кийип алышканы, алардын ким 

экенин бөтөн жерде, көпчүлүктө айырмалап коёт. 

Албетте, бул көңүл жылытаарлык көрүнүш. Ак кал-

пактан көпчүлүгү кыргыз экенибизди таанып били-

шет. Кыргыз ак калпакка өзгөчө мамиле кылган. Баш 

кийимди барктап, аны жерге койбой өйдөгө илип, 

улуу кишиге саламдашуу ирээтинде ызаат кылып баш 

кийимин чечип таазим кылган.  

Кыргызстандын аянты алакандай болсо дагы 

ички региондордо үрп-адаттары, каада салты, кийим-

дери дагы ар кандай болуп келген. Кыргыз жерге-

синде атайын изилдөөлөрдү жасаган көрүнүктүү оку-

муштуулар Ч.Валиханов, М.Венюков, М.Кошаровдор 

кыргыздардын кийими жалпысынан улуттук угутун 

алып жүргөнү менен, бирок сөзсүз түрдө ар бир ре-

гиондун башка аймактан айырмалап турчу өзгөчөлүк-

төрү бар экен деп жазышкан. Мындай байкоолор 

кытай тарых барактарында да көп кездешет. Алсак, 

ХVIII к. кытай булактарында уруу башкаруучу менен 

жөнөкөй элдин кийимдеринде өтө чоң айырмачы-

лыктар бар экендигин тастыкташкан. Мындан да 

кызыктуусу калпак менен аялдардын белдемчиси 

Кытайдагы Цинхай менен Ганьсу аймактарында жа-

шашкан элдердин баш кийимине жана белдемчисине 

окшошуп кетээрин айтышкан. Жада калса мындай 

окшоштуктар монгол элинде дагы бар болгон. Учурда 

өткөн кылымдын 20-жылдарынан кийин кийим ти-

гүүнүнүн жаңы технологиясы заманбап киймдеринин 

түрлөрү көбөйүүдө. Ар кыл багытта өздөштүрүлүп, 

европалык форма менен улуттук элементтердин айка-

лышынан кыргыздын улуттук кийимдеринде чоң 

өзгөрүүлөр болду [2]. 

Канча кылымдардан бери салттуу кийимдери-

биздин ушу күнгө чейин жашап келе жатканы албетте 

көңүл жылытаарлык. Бирок акыркы кезде, баш кий-

имдерден тарта өңдөрү, түстөрү бурмаланып, жада 

калса обу жок белек кылуулар, мончого түшкөндө ак 

калпакты жамбашына коюшуп, башына матыра кий-

ип алышкандары адамды тынчсыздандырбай  кой-

бойт. Ооба, кийизден, жүндөн жасалган буюм. Ал 

мончого түшкөнгө ыңгайлуу да жакшы жактары дагы 

бар. Бирок ата бабабыз ыйык туткан баш кийимибиз-

дин минтип бүгүнкү күндө бөлөк иштерге колдонуп 

жатканыбызды көрсө, алар эмне дейт эле жана биз бул 

көрүнүшкө эмне деп жооп бермекпиз? Алсак, калпак-

тын сыртындагы кызыл, кара түстөгү чийимдери да 

ошол баш кийимчен адамдын ким экенин тастыктап 

койгон. Ал маселеге мен кийинки макаламда кене-

нирээк токтолом. 

Көпчүлүк кийимдердин чыныгы аталышы ай-

тылганда кулакка башкача угулушу мүмкүн. Себеби, 

нечен кылымдарда айтылган буюмдардын аттары 

биздин күнгө чейин орусташып, же болбосо өзүбүз-

дүн заманбап тилибизге ылайыкташылган аттар ме-

нен атайбыз. Негизги көмүскөдө калып кеткен кийим-

дерибиз, алардын чыныгы аталышы унутулуп бара-

тат. Алсак “келеме жак кең күрмө” жакасы кымбат 

баалуу кең күрмө деген маанидеги Манаста жана эл 

адабиятында колдонушат. 

Жакасы алтын, жеңи жез, 

Кош бадана торгой кез. 

Келеме жака кең күрмө, 

Керишке кийсе ылайык. 

                                    (“Манас” эпосунан) 

Көйнөгүң кызыл калемий 

Көрмөйүнчө таркабайт, 

Көкүрөк дарттын алеми 

              (Эл ырлары) 

Жогоруда мисал келтиргендей, “келеме, кале-

мий” деген сөз иран тилдеринен ооп келген. Илгерки 

заманда Самаркандда чыгарылган жол-жол изи бар 

атлас кездеменин бир түрү. Бул кездемеден кийим-

дерди колунда барлар тиктирип кийишкен. Аялдар 

көйнөк кылып кийишкен [1, 137-б.]. 

Ал эми кементай кийими көпчүлүгүбүзгө бел-

гилүү. Кыргызда “Кебенек кийгенден түңүлбө, кемен-

тай кийип жүргөн адамдан үмүт үзбө” -  деген  түшү-

нүк бар. Ал эми кепин кийип жүргөн адамдан үмүт үз, 

ал кайтып келбейт деген мааниде каралган. Кебенек - 

кыргыз тилинде кементай деп айтылат. “Кебенек” 

түрк-монгол тилинен алынган. Өзбекче “кебанек” -  

койчулар, малчылар жаанда кийе турган кийиз чапан. 

Кементай кыргыздар үч түргө бөлүнөт.  

1. Койчунуку – бешмантча тигилген кийиз чапан. 

Койчулар көбүнчөсү тоодо жүргөндүктөн, жөө жү-

рүүгө ылайыктап тигилген. 

2. Жылкычыныкы – этеги, жеңи кең, узун болот. 

Жылкычы койчудан айырмаланып ат үстүндө жүрөт. 

3. Сөөлөт кементайы - колунда бар адамдар ап-

пак жүндөн жасатып кийишкен. Жайлоодо салкын 

жүрүү үчүн өтө ыңгайлуу кийим болгон [1, 137-б.]. 

Көчмөн кыргыз элинин улуттук кийими бирин-

чиден, жеңил жана ар түрдүү шарттарга ыңгайлуу 

болгон. Экинчиден, өтө бышык тигилген. Үчүнчүдөн, 

аба ырайынын баардык күчтөрүнө чыдамдуу келген. 

Ошондуктан жалаң гана жүндөн согулган кийим эмес, 



 

 

 

 

НАУКА, НОВЫЕ ТЕХНОЛОГИИ И ИННОВАЦИИ КЫРГЫЗСТАНА, № 4, 2020 

  

282 

 

 

 

 

DOI:10.26104/NNTIK.2019.45.557 

мал терисинен тышкары кымбат баалуу аң терилер-

ден дагы жасалган. Кыргыз жеринде жайгашкан тоо-

лор улуттук кийимдин жасалгаланышында да өз 

таасирин тийгизет. Себеби, тээ   атам-замандан бери 

кыргыз баласы жаратылыш кучагында чоңоюп, таби-

гат менен өзгөчө мамиле куруп келген. Ар бир кийим-

де түшүрүлгөн орнаменттерге, оюмдарга, чийимдер-

ге, Ала-Тоонун кучагында байыр алган жан-жаныбар-

лардын духу түшүрүлгөн. Жана аларга өзгөчө маани 

беришкен. Эгер жайкысын күндүн ысыгы 40 градуска 

жетип турса, жайлоодо тескерисинче апта мезгилинде 

жамгыр төгүп, кар жаап, жылуу кийим кийип жүрүш-

кө туура келет. Демек кийимдин жылуусу дагы, жука-

сы дагы бир учурда керек болуп калаары бышык. 

Орто Азиядагы кыргыз элинин ар кандай өзгөрүүлөр 

болду. Алсак, ар кандай тарыхый себептерден дагы 

түздөн түз таасирин тийгизди десем жаңылбасам ке-

рек. XVIII-XIX кк. кыргыздар кийимдеринин жары-

мысын Кашкар тараптан, (көбүнчөсү Наманган) кел-

ген кездемелер менен тигишкен. Ал эми XX к. аягын-

да кыргыз орустардын жакындашы менен кийим ке-

чектердин бир кыйла өзгөрүүсүн байкасак болот. 

Соода байланыш менен түндүгү орус, татар, түштүгү 

өзбек, тажик менен соодо-алака байланышы бекемде-

лип, кийимдердеги кээ бир элементтер жана аял эр-

кектердин көйнөктөрдүн тигилиши өзгөрө баштаган. 

Мисалы такасы бар бут кийимдерди кийе баштаган 

[3]. 

Кыргыз кийимдеринин дагы бир өзгөрүү эта-

бындагы чечүүчү ролду Октябрь революциясынан 

кийин башталган. Айыл чарба иши өнүгүп башта-

гандан тарта көчмөн элинин кийими бир аз унутулуп, 

кийинки тепкичтин жогорулашы менен элдин кийген 

кийимдери бир топ өзгөрүүгө, жаңыланууга өтүп, 

шаардык интеллигенциянын өзүнчө катмары болуп 

кийимдери өзгөрүлө баштаган. Шаардык тургундар-

дын кийген кийимдеринде орустардын мүнөзү, фор-

малары жана элементтери берилген. 

Кандай болгон күндө дагы кыргыздын улууттук 

калорити сакталган көп кийимдердин түрүн билебиз. 

Коңшу жашаган этникалык кыргыздар ушу күнгө 

чейин салтын сактап келишет дагы такыр эле башка 

кийим кийип, башка тилде сүйлөп жаткан жери жок. 

Тескерисинче кыргыз жериндеги элинен тышкары 

бөтөн жерде жашаса дагы канча кылымдарды камты-

ган каада салтын ыйык тутууда. Экономикалык жана 

маданият тармагынан аксап келсе дагы кыргыз эли 

маданият тармагында кийим кечектердин эң маани-

лүү булактарын сатап кала алган [4]. 

Кыргыз кийими жана анын улуттук өзгчөлүк-

төрү тарыхый узак мезгилде табигый жагдайлардын, 

көчмөн мал чарбанын жана ага байланган жашоо 

тиричиликтин өзгөчө шартында калыптанган. Кыр-

гыздардын көчүп конуусу, соода байланыштары, 

ошондой эле бөтөн элдер менен узак убакытка чейин 

коңшулаш жашашы кийимдин өнүгүшүнө таасирин 

тийгизген. Байыркы кыргыздын кийимдери жөнүндө 

алгачкы мааалыматтар Тан династиясынын дооруна 

таандык кытай булактарында кездешет. «Тан шунун» 

династиялык жазмалары жана XVIII-XIX кылымдар-

дагы тарыхый маалыматтар боюнча кыргыз төбөл-

дөрү кышкысын кундуз тебетей, шонщогой төбөлүү 

жана жээги кайрылган кийиз калпак, парча, жибек, 

баркыт, манат, кымкап жана ноотудан тигилген сырт 

кийим, белдерине жибек жоолук курчанган. Кедейлер 

кылчык жүндөн токулган кездемеден, жаргактан, 

таардан, арзан матадан тигилген кийимдерди кийип, 

белдерин боз кендир жоолук менен курчанышкан. 

Калпактары шөкөттөлбөгөн, буттарына соору өтук 

кийишкен.  

Кыргыздар Кавказ, Түштүк Сибирь, Алтай, Орто 

Азия, Казакстан ж.б. аймактагы элдер менен мамиле-

леш болсо дагы, кыргыздын улуттук кийимдери ай-

кын этностук бөтөнчөлүкө ээ болгон. Кыргыздын 

улуттук кийимдеринин материалдык негизин тери, 

жүн, тыбыт жана сатып алынган түрдүү кездемелер 

түзгөн. Айбанат терилеринен жылуу кийимдерди 

(ичик, тон, тебетей, тумак), кайберен терилеринен 

жортуулга кийилүүчү кийимдерди (кандагай, жаргак 

шым, чадбар ж.б.) тигишкен. Аялдар согуу жолу 

менен (өрмөктө) бышык кездемелерди токушкан, ал 

эми өсүмдүктүн буласынан токулган кездемелерди  

коңшу элдерден сатып алып же алмашып турушкан. 

IX кылымдын 2-жарымында кийимдерди (бешмант, 

кемселдердин өңүрү, кеп такыялардын жаактары, 

белдемчи ж.б.) сайма менен кооздошкон. Кыргыздан 

улуттук кийимдери негизинен жынысына (аялдард-

ыкы, эркектердики), жаш курагына ( наристелердики, 

балдардыкы, кыздыкы уулдуку) жана арналышы бо-

юнча майрамдык, үйдө, үйлөнүү тоюнда, аза күтүүдө, 

аңчылык кийимдерине, жыл маалына (кышкы, жай-

кы) жараша бөлүнгөн. Аялдын киймдери узун жана 

кенен тигилген көйнөктөрдөн, багалектери көйнөктүн 

этегинен көрүнгөндөй кызыл ашыкка чейин узун ти-

гилип, бели ычкыр менен байланган ыштан дамбал-

дардан (түштүк тарапта дамбалдын багалеги бүйрү-

лүп, оймо тушурулган жээк менен бастырылган), бел-

ден ылдый кийчү белдемчиден урган.  

XX кылымдын 1-жарымында аялдардын сырткы 

кийимдери чапан болгон. Ал эркектердин чапанына 

окшош бычылып тигилип, боору ачык, жакасы кай-

ырмалуу келген. Келин кыздардын, балдардын 

чапандары жарымы жибек, жарымы жун аралаш жал-

тырак кездемеден жасалган. XIX кылымдын 2-жары-

мында денеге кыналып тигилген бешмант, кемсел 

(жеңсиз), чыптама, пальто сымал чапан өңдөнгөн 

кыргыздын улуттук кийимдери  көбүрөөк тигиле баш-

таган. Кызды үкүлүү топу жана тебетей, кош этек көй-

нөк, кемсел, өкчөлүү өтүк кийип, кооздуктарды (ча-

чына аркалык, көкүрөгүнө  ала тамак, төөнөгүч, мою-

нуна мончок, шуру) тагынышкан. Аялдардын баш 

кийимдери (шөкүлө, элечек, кеп, такыя же чач кеп, 

жибек жана дуруя жоолук ж.б) жаш өзгөчөлүктөрүнө 

жана социалдык абалына карата ар кандай кооздук-

тар, оймо чиймелер (кеште, сайма) менен көркөмдөл-

гөн. Кыргыз аялдары колдо ултарылган же булгаары 

өтук, улгайгып калгандары маасы, такалуу тигилген 

кепич кийишкен.  

Кыргыздын улуттук кийими түп тамыры менен 

тээ алыска алып барат экен. Бүгүнкү күндө табылып 

жаткан кээ бир өлкөдөгү сүрөт, буюм тайымдарды 

окумуштуулар кыргыз деп таанып билип жатышат. 

Кыргыздын  бир дагы  кийими ачык тигилип, ашыкча 

“жийиркеничти” келтирип жасалган эмес. Тескери-

синче ар бир буюм мааниси менен, маңызы терең, өтө 

кооз жана көрктүү болгон. Ошондон уламбы бүгүнку 

“мода” дүйнөсүндө чебер усталар улуттук кийимдер-

дин жасалышында чыгармачыл эргүүлөрдү алып ке-

лишет.  

